
TRIBUNE LIBRE 

Asteazken honetantxe (Urria 
ren 25an) Hego Euskal Herriak 
ezagutu duen "marko aldaketa"-rik 
larrienaren 150.urtea beteko da. 

Ordura arte, eskubideen mailan 
batez ere, bere buruaren jabe izan 
zen Hego Euskal Herria. Legeak, 
tradizino zaharrean funtsaturik, 
lau probintziotako Batzarreek 
finkatzen zituzten. Probintziotako 
antolamendu - gorabeherak, era 
berean, inolako loturarik ez zuten 
diputazioek erabakitzen zituzten. 
Eta epaitzeko ahalmena, jakina 
denez, euskaldunoi zegokigun ; eta 
ez kanpoko inori. 

Bide beretik, lau probintziotako 
ekonomi arazoak, bertan erabaki-
tzen ziren ; eta muga ekonomikoa, 
errenteriak barne, Ebron zegoen, 
eta ez Ahunemendian. Gure gaz-
teek ez zuten soldadutzarik egin 
behar izaten (geronen aitonak izan 
dira "mili"-a ezagutu zuten lehe-
nengoak). Eta euskara, dexente 
zapuzturik eta abandonatur ik 
bazegoen ere, Tafalla, Lizarra eta 
Amezkdaraino erabiltzen zen. 

Madrileko Armadak hala be-
harturik, "marko aldaketa" etorri 

zitzaigun : "la necesaria unidad 
constitucional". Eta ondorioak hor 
daude. 

Foruen berrezarpena eskatzen 
zuten karlistek, behin eta berriz 
galdu zituzten "karlistadak". Eta 
1939-an garaitu omen zutenean, 
frankismoaren eskutik etorri zen 
agintea ; fruituak denen gogoetan 
bizi-bizirik dirautelarik. 

Karlismoaren porrot-beharra 
ulertu zuen Arana-Goirik garbiki; 
eta burujabetasunik gabe jai 
genuela azpimarratu zuen ; bere 
lehenengo liburuaren izendape-
nean bertan garbi agertu zenez : 
"Bizkaya por su independencia". 

Baina berehalatik, eta PNV-
aren barruan bertan, "errebisio-
nistak" hozitu ziren, eta bi jarrera 
gauzatu ziren. 

Batak, gehiengoarenak, karlis-
moaren bidetik berriro jotzea 
proposatzen zuen : "busquemos la 
solución dentro del marco 
español" *: autonomía, concierto 
económico (impot), sano bilin-

güismo, sano regionalismo, 
moderado federalismo. 

Besteak, berriz, Luis Arana-
Goiri-ren onespenaz, h a u s t e a 
proposatzen zuen : "Sin indepen-
dencia no hay solución, hay que 
salir de España" ". 

Urteak Joan eta ur teak Jin, 
hortxe dago gaur ere hautua. 

Hots, bai gure eskarmentu his-
torikoak (azkenekoa urteotakoak 
barne), bai munduko nazio-mogi-
menduen eboluzioak (Jugoslabian 
eta Sobietar Federazioan ger-
tatzen denak bereziki), autodeter-
minazioa eta independentzia es-
katzera eta lortzera bultzatzen 
gaituzte. Erabat dugu ezinbes-
tezkoa marko - aldaketa, eskubi-
dearen mai lan hasteko, gure 
autodeterminazi - eskubidea ber-
matzen delarik. 

Bestela esanda, berriro ere 
euskal karlismoaren bideari eus-
tea, erokeria hutsa iruditzen zaigu. 

Gaurko politika-zedarri nagu-
sia hortxe dago, eta ez beste inon. 

* cherchons la solution dans le cadre 
espagnol. 


